
Industrial Recense
Dende o primeiro 
momento concibimos 
a innovación coma 
un obxectivo en 
si mesmo

Contan en Industrial Recense que, para eles, a inno-
vación é un camiño cunha dirección, pero non cunha 
meta final. Nesta industria con sede na Pontenova 
(Lugo) tiveron claro dende o principio que a actualiza-
ción constante sería un factor clave para poder man-
terse na vangarda. Os seus setenta anos de historia 
ratifican o acertado desta filosofía de traballo: na 
actualidade son unha empresa referente dentro da 
súa área de especialización. 

INDUSTRIAL RECENSE

“Orientamos a 
innovación cara á 
automatización de 
procesos e á dixitalización 
da empresa”

A s orixes de Industrial 
Recense remóntanse 
a 1953, ano no que 
se establecen como 
taller de fabricación 

de fouciños. “Xa dende o nace-
mento introducimos no mercado 
unha innovación con respecto 
aos nosos competidores máis di-
rectos: eles eran artesáns e nós, 
unha pequena fábrica”, conta Luis 
López Fulgueira, actual director 
xeral da empresa. 
En 1972 construíron a primeira 
nave industrial, de 1500 m2, o que 
consolidou o crecemento do ne-
gocio, e dúas décadas despois, en 
1999, deron o seu gran paso, ao 
trasladar as instalacións á Ponte-
nova. Naquel entón, reorganiza-
ron a produción de maneira máis 
eficiente e potenciaron o inves-

timento en i+D tanto en sistemas 
de produción como en desenvolve-
mento de produtos.

Ter a sede do seu negocio no rural 
presentoulles dous desafíos fun-
damentais: por unha banda, a nivel 
loxístico, ao estar afastados das 
principais rutas de transporte, e, 
pola outra, a dificultade de subcon-
tratar determinados traballos. Po-
rén, fixeron da necesidade virtude e 
buscaron a autonomía: “Aprendemos 
a ser máis flexibles e apostamos 
por darlle unha solución integral ao 
cliente para non depender de tercei-
ros”, explica Fulgueira. 

A presenza de Recense nesta zona 
supuxo unha importante fonte de 
postos de traballo: na actualidade 
contan con 60 empregados. A idade 
media dos traballadores (o 30 %, 
mulleres) é de 40 anos e o 15 % ten 
estudos superiores que van desde 
a enxeñería e a arquitectura ata as 
ciencias sociais. “Cremos que o talen-
to do persoal é esencial, así como a 
capacidade de adaptación ás novas 
tecnoloxías”, apunta o director xeral. 
Para unha empresa coma esta, con 
máquinas moi específicas, a maior 
parte da formación ten que ser inter-
na. Neste sentido, a FP Dual, na que 
o alumnado recibe unha preparación 
máis aliñada coas necesidades do 
mercado laboral, ofrece vantaxes 
tanto para os estudantes como para 
as empresas. Actualmente contan 
con catro alumnos da zona realizan-
do prácticas deste tipo.

 “Un fito importante para nós foi 
a consecución en 2021 do Premio 
Nacional Industria Conectada 4.0 
para pequenas empresas”, remarca 
José Fernández Machado, director 
de Desenvolvemento de Negocio de 
Industrial Recense. No eido da promo-
ción á innovación, tamén cabe sinalar 
que foron beneficiarios do Plan de 
Innovación InnovaPeme, impulsado 
pola Axencia Galega de Innovación.
Cos anos, a empresa foi diversificando 
as súas actividades e os mercados nos 
que están presentes, aproveitando 
as súas fortalezas. Actualizaron, así 
mesmo, a súa forma de traballar, con 
maquinaria cada vez máis punteira e 
que simplifica o traballo dos ope-
rarios, e, por suposto, os cambios e 
melloras tamén están patentes no 
seu católogo de produtos.  
Na actualidade, a innovación para eles 
aplícase nas tres liñas de negocio que 
están a desenvolver, todas rela-
cionadas coa fixación: as solucións 
para tellados, tubaxes e fachadas, 
os roscados e pezas de arame (son 
referentes europeos na fabricación de 
abarcón) e a fixación para a industria 
do prefabricado de formigón. 

Recense está exportando ao redor 
do 25 % da súa produción. O destino 
principal é Europa, se ben tamén tra-
ballan con outras zonas do mundo, 

“A innovación é un camiño que 
ten unha dirección, pero non unha 
meta”, recordan, aludindo á nece-
sidade constante de actualización 
para facer fronte a novos retos. 
“Agora mesmo estamos a traballar 
para ser máis sostibles e reducir a 
pegada de carbono. Neste sentido, 
xa contamos cunha instalación 
fotovoltaica de autoconsumo, que 
nos axuda a compensar as emisións 
de CO

2, e estamos investigando, 
man a man cos nosos clientes, o 
desenvolvemento de sistemas de 
construción máis respectuosos co 
medio ambiente”, enuncian.

especialmente en América do Sur. 
“Dende os inicios orientamos a 
innovación cara á automatización 
de procesos e á dixitalización da 
empresa”,  o que os fixo ser máis 
competitivos e chegar a captar 
novos clientes tanto en España 
coma no estranxeiro. “Sempre pen-
samos que a internacionalización 
é unha garantía de supervivencia 
a longo prazo”, explica o director 
de Desenvolvemento de Negocio. 
Entrar en mercados fortes é unha 
proba continua de competitividade, 
de que “somos quen de ir á par cos 
maiores fabricantes, de dedicar re-
cursos para desenvolver produtos 
innovadores e homologados aos 
mercados de destino; en definiti-
va, de xogar en primeira división”, 
destaca Machado. 



Por que
innovar?
O turismo non é moi diferente ao 
resto de sectores da economía, en 
cambio constante para adaptarse 
aos novos hábitos de consumo. 
Suso Fernández viuno claramente 
no caso 

 afirma.
Así que desde o principio o 
propietario de Aldea do Mazo 
orientou a rehabilitación a 
construír unha oferta innovadora 
baseada nos valores máis 
demandados actualmente no 
turismo rural: a privacidade e a 
tranquilidade. 

, insiste Fernández. A
aposta por ese outro tipo de 
turismo rural obrigou mesmo a 
abrir camiños que custou moito 
construír para garantir a 
separación entre instalacións e 
estancias. 

, resume.

Contactade con nós para poñer en marcha 
o voso propio proceso innovador.

Programa de impulso á
innovación nas pemes 
Axencia Galega de Innovación

981 957 008

servizos.gain@xunta.gal

Rúa Airas Nunes s/n

15702 – Santiago de Compostela

T

: 

http://gain.xunta.gal

Por que 
innovar?
A innovación forma parte do ADN 
de Industrial Recense dende a súa 
fundación. Afirman que “dende 
o primeiro momento concibimos 
a innovación coma un obxectivo 
en si mesmo”, e avanzaron nesa 
dirección con paso lento pero 
firme. “Quizais nun principio a nosa 
innovación ía máis enfocada cara 
aos procesos produtivos, pero 
iso despois levounos a innovar á 
hora de buscar a diversificación en 
mercados e, finalmente, no desen- 
volvemento de novos produtos”, 
explican.

Neste negocio teñen claro que é 
imprescindible innovar para ase-
gurar a continuidade da súa activi-
dade a longo prazo. “Para iso, non 
sempre fan falta grandes inves-
timentos ou inventos revolucio-
narios; máis ben, a capacidade de 
ser áxil, de adaptarse aos cambios 
e de atopar solucións creativas”, 
valoran. A clave, sinalan, está en 
fomentar a aprendizaxe continua 
e, máis aínda, en ter a vontade de 
asumir riscos para ser sostible.


